
1 Berapakah kadar Pengagihan 

Pendapatan ASB dan Bonus ASB bagi 

tahun kewangan 2019? 

Pengagihan Pendapatan ASB dan Bonus ASB bagi tahun kewangan 2019 adalah seperti 
berikut.  
 

Pengagihan Pendapatan  5.00 sen seunit 

Bonus  0.50 sen seunit 

 

2 Apakah formula bagi pengiraan 

Pengagihan Pendapatan dan Bonus ASB?  

Pengagihan Pendapatan dan Bonus ASB adalah berdasarkan purata baki minimum 
sepanjang tahun 2019 dengan formula seperti berikut: 
 
• Pengiraan Pengagihan Pendapatan ASB 
  
 
 
 
 
 

 
• Pengiraan Bonus ASB 

 
 
 

    Jumlah Baki Minimum Bulanan Selama 12 bulan 

12 bulan 

Kadar Pengagihan X 

    Jumlah Baki Minimum Bulanan Selama 12 bulan  

12 bulan 

Kadar Bonus X 

3 Dari sumber manakah pengagihan 

Bonus ini diperolehi dan sejak bilakah 

amalan pengagihan bonus ini 

dilaksanakan? 

  

Bonus ASB, sekiranya ada, adalah dari sumber dan atas budi bicara multak PNB. PNB 

telah mengagihkan bonus kepada pemegang unit ASB yang layak sejak pelancaran ASB 

pada tahun 1990 sehingga kini dan kadar bonus adalah tertakluk kepada keupayaan 

dan budibicara PNB sepenuhnya.   

4 Apakah kriteria–kriteria kelayakan untuk 

mendapat pengagihan Bonus ASB ini? 

 

Bonus ASB, sekiranya ada, tertakluk kepada budi bicara PNB.  Semua pemegang unit 

yang mempunyai baki minimum 1 unit dalam ASB adalah layak untuk mendapatkan 

pengagihan Bonus ASB. 

5 Bagaimanakah pengagihan pendapatan 

dan Bonus ASB ini dibayar? 

Pembayaran Bonus ASB ini akan dilaburkan semula ke dalam akaun pemegang unit 

sebagai unit tambahan dan akan dikreditkan ke dalam akaun pemegang unit secara 

automatik pada 1 Januari 2020. 

6 Bilakah pengagihan pendapatan ASB dan 

Bonus ASB ini boleh disemak? 

Para pelabur boleh menyemak pengagihan pendapatan ASB dan Bonus ASB mulai 2 

Januari 2020 di Cawangan ASNB dan Ejen di seluruh negara, melalui Portal/Applikasi 

mudah alih myASNB dan melalui penyata pengagihan pendapatan yang akan dihantar 

bersama dengan laporan pengurus kelak. 

7 Adakah jumlah bonus yang diterima 

akan diasingkan dalam penyata 

pengagihan pendapatan? 

Ya, jumlah pengagihan pendapatan dan bonus akan diasingkan dalam penyata tahunan 

ASB. 

8 Adakah pengagihan pendapatan dan 

Bonus ASB patuh shariah? 

Muzakarah Jawatankuasa Fatwa Majlis Kebangsaan Bagi Hal Ehwal Agama Islam 

Malaysia yang diadakan pada 1-3 Februari 2008,  bersetuju memutuskan bahawa bagi 

menjaga kepentingan dan maslahah umat Islam serta mengelakkan kemudharatan yang 

lebih besar, hukum melabur dalam  Amanah Saham Bumiputera (ASB) serta dividen atau 

bonus yang diterima adalah harus. 

9 Mengapakah pengagihan pendapatan 

ASB tahun 2019 lebih rendah berbanding 

tahun lalu?   

Pasaran global secara amnya berada dalam persekitaran yang mencabar di mana 

ekonomi dunia mengalami pertumbuhan yang lebih perlahan ekoran ketidaktentuan 

polisi ekonomi dan perdagangan antara Amerika Syarikat dan China serta situasi “Brexit” 

di Kesatuan Eropah, dan  langkah bank-bank pusat utama di serata dunia melaksanakan 

pelonggaran dasar monetari dengan menurunkan kadar faedah masing-masing untuk 

mengatasi perkembangan ekonomi global yang lembab.  

 

 

Sebagai tabung pelaburan di mana lebih 70% daripada pelaburannya adalah dalam 

pasaran saham, pelaburan PNB terdedah kepada situasi ekonomi dan risiko pasaran 

terutama pasaran saham.  Setakat 16 Disember 2019, indeks FBM Kuala Lumpur 

Composite Index (FBM KLCI) mencatatkan penurunan sebanyak -7.2% kepada 1,569 

mata berbanding 1,690 mata apabila ditutup pada 31 Disember 2018.  Pasaran saham 

Malaysia telah mengalami penurunan 5 tahun berturut-turut sejak tahun 2014 sehingga 

2018, kecuali tahun 2017 di mana pulangan positif telah dicatatkan.  

 

Sebarang pengagihan pendapatan daripada ASB ialah tertakluk kepada Garis Panduan 

Tabung Unit Amanah yang dikeluarkan oleh Suruhanjaya Sekuriti Malaysia yang 

menetapkan pengagihan pendapatan mana-mana tabung amanah hanya boleh 

diagihkan daripada keuntungan yang direalisasikan. Dalam keadaan ekonomi yang 

mencabar seperti yang diterangkan di atas, adalah sukar bagi PNB untuk merealisasikan 

keuntungan yang besar. Namun melalui komitmen PNB dalam  mengguna pakai strategi 

jangka panjang dan kepelbagaian portfolio, PNB telah berjaya merealisasikan 

keuntungan untuk mengagihkan sejumlah hapir RM9.0 bilion bagi tahun 2019.  

 

 

 

10 Jika prestasi pengagihan pendapatan 

ASB berdasarkan prestasi Bursa 

Malaysia, maka apakah tindakan PNB 

jika prestasi Bursa Malaysia menurun? 

Suasana ekonomi dunia dan pasaran saham dijangka akan lebih mencabar pada tahun 

2020.  Tabung Kewangan Antarabangsa (IMF)/Bank Dunia telah mengunjurkan 

pertumbuhan ekonomi lebih perlahan pada tahun 2019. Bank Negara Malaysia (BNM) 

juga mengunjurkan pertumbuhan ekonomi Malaysia dijangka kekal antara 4.3% hingga 

4.8% pada tahun 2019.  

 

Ketika berhadapan dengan situasi semasa yang mempengaruhi prestasi pelaburan, 

sebagai pelabur kita seharusnya lebih realistik.  Meskipun demikian, pengurus pelaburan 

akan terus berusaha agar objektif tabung dicapai melalui kepelbagaian aset pelaburan, 

termasuklah usaha meningkatkan pendedahan kepada aset global bagi mengimbangi 

pulangan dan risiko pasaran tempatan selain dari meneroka pelaburan-pelaburan baru.  

  

11 ASB mempraktikkan pelaburan jangka 

panjang, bukankah ASB sepatutnya 

kurang terkesan dengan impak pasaran 

dalam jangka pendek? 

 

Sebagaimana yang telah dimaklumkan di atas, pasaran saham Malaysia telah mengalami 

penurunan 5 tahun berturut-turut semenjak tahun 2014 sehingga 2018, kecuali tahun 

2017 di mana pulangan positif telah dicatatkan.  Berdasarkan petunjuk ekonomi dan 

dagangan global semasa, suasana dijangka lebih mencabar pada tahun 2020.  Melalui 

strategi pelaburan berasaskan fundamental dan jangka panjang ini ASB masih mampu 

menjana pengagihan pendapatan pada kadar yang berpatutan meskipun dalam suasana 

yang amat mencabar ini. 

 

12 Pengagihan pendapatan ASB telah 

menunjukkan tren penurunan sejak 

tahun 2012.  Adakah kadar agihan 

tahunan 2019 ini menunjukkan PNB 

tidak lagi mampu memberikan pulangan 

sekitar 7-8% lagi?  

 

Pasaran saham Malaysia telah mengalami penurunan 5 tahun berturut-turut sejak tahun 

2014 sehingga 2018, kecuali tahun 2017 di mana pulangan positif telah dicatatkan.  

Begitu juga dengan petunjuk ekonomi lain seperti KLIBOR, pulangan MGS turut 

Tahun 2019 2018 2017 2016 2015 2014 2013 2012 
Pulangan KLCI 

(%) 

-7.59 -5.91 9.46 -3.00 -3.90 -5.66 10.5 10.3 

Dividen ASB (Sen 
Seunit) 

5.00 6.50 7.00 6.75 7.25 7.50 7.70 7.75 

KLIBOR (%) 3.38 3.65 3.44 3.41 3.84 3.86 3.32 3.21 

Pulangan MGS 5 
Tahun (%) 

3.33 3.78 3.56 3.70 3.47 3.84 3.66 3.24 

KDNK Malaysia 

(%) 

4.3-

4.8 

4.7 5.7 4.5 5.1 6.0 4.7 5.5 

mengalami penurunan.  Kadar pulangan pelaburan turut dipengaruhi oleh prestasi 

ekonomi domestik dan global, dimana kadar pertumbuhan ekonomi dijangka perlahan.  

13 Pemegang unit ASB terdiri daripada 

pelaburan melalui tunai dan pembiayaan 

ASB.  Dengan pembayaran pengagihan 

yang rendah pada tahun ini, tidakkah ia 

memberi impak dan membebankan  

pemegang unit yang melabur ASB 

melalui pembiayaan? 

Pembiayaan ASB merupakan suatu kemudahan kredit yang ditawarkan oleh pihak bank 

kepada pelanggan yang ingin melabur dalam ASB.  Pelaburan ASB melalui pembiayaan 

bank perlu dilihat sebagai perancangan kewangan jangka panjang atau ‘force saving’ 

sebagai menanamkan disiplin melabur.  Meskipun kadar pengagihan pendapatan ASB 

sama atau rendah sikit daripada kadar pembiayaan, pemegang unit masih boleh 

menikmati faedah pulangan jangka panjang dari kuasa kompaun. Sekiranya konsep 

pelaburan jangka panjang ini dihayati dan pulangan tahunan ASB dikekalkan, pelabur 

masih boleh menikmati jumlah pulangan yang bersesuaian dengan risiko yang 

ditanggung. 

Pemegang unit yang melabur dalam ASB melalui skim pembiayaan boleh menghubungi 

ejen-ejen yang menawarkan pembiayaan bagi berunding untuk mendapatkan kadar 

faedah yang lebih rendah. 

 

14 Apakah nasihat kepada pemegang unit 

ASB secara keseluruhan berhadapan 

dengan situasi pada masa ini, khasnya 

yang melabur melalui pembiayaan ASB 

untuk menghadapi tahun-tahun 

seterusnya? 

 

Pemegang unit dinasihatkan untuk terus melabur dalam ASB untuk jangka panjang sama 
ada dengan wang sendiri atau pembiayaan melalui bank. Pembiayaan ASB merupakan 
suatu kemudahan kredit yang ditawarkan oleh bank-bank tertentu kepada pelabur yang 
ingin melabur dalam ASB dalam bentuk ‘force-savings’ dan perlu memberi sepenuh 
komitmen untuk membayar ansuran bulanan yang ditetapkan.  Pelabur seharusnya 
membuat pembiayaan mengikut kemampuan diri untuk membayar balik pembiayaan 
dalam tempoh jangka panjang.  Dengan erti kata lain, pelabur mampu membayar 
ansuran bulanan menggunakan wang sendiri, dan bukannya menggunakan kaedah 
“rolling” iaitu membayar pembiayaan ASB dari agihan pendapatan yang diperoleh. 
Sebarang pertanyaan berkenaan pembiayaan ASB perlu diajukan kepada bank-bank 
yang menawarkan pembiayaan tersebut. 
Pemegang unit yang melabur dalam ASB melalui skim pembiayaan juga boleh 

menghubungi ejen-ejen yang menawarkan pembiayaan bagi berunding untuk 

mendapatkan kadar faedah yang lebih rendah. 

 

15 Apakah perancangan PNB pada masa 

akan datang bagi mengekalkan 

Sebagaimana yang telah dimaklumkan di atas, pasaran saham Malaysia telah mengalami 

penurunan 5 tahun berturut-turut semenjak tahun 2014 sehingga 2018, kecuali tahun 

kepercayaan pemegang untuk terus 

kekal melabur dalam ASB? 

2017 di mana pulangan positif telah dicatatkan.  Berdasarkan petunjuk ekonomi dan 

dagangan global semasa, suasana dijangka lebih mencabar pada tahun 2020.  Melalui 

strategi pelaburan berasaskan fundamental dan jangka panjang ini ASB dijangka mampu 

menjana pengagihan pendapatan pada kadar yang berpatutan meskipun dalam suasana 

yang amat mencabar.   

 

Secara realistiknya, pemegang unit tidak terkecuali daripada berhadapan dengan situasi 

semasa yang mempengaruhi prestasi pelaburan ASB. Meskipun demikian, pengurus 

pelaburan akan terus berusaha agar objektif tabung dicapai melalui kepelbagaian aset 

pelaburan, termasuklah usaha meningkatkan pendedahan kepada aset global bagi 

mengimbangi pulangan dan risiko pasaran tempatan selain dari meneroka pelaburan-

pelaburan baru. 

 

 


